
Informazio-orria

Ibilguak zaintzeko eremuan kanpaldi kolektiboak egiteko baimen-eskabidea

Agiri honen xedea da, batetik, eskatzaileari jakinaraztea zer izapide egin behar duen kanpaldi
kolektiboak ibilguak zaintzeko eremuan egiteko baimena eskatzeko, eta, bestetik, adieraztea zer datu
edo agiri aurkeztu behar duen horretarako.

° Baimena nork eskatu behar duen

Ibilguak zaintzeko eremuan kanpaldi kolektiboren bat egin nahi duen edozein pertsona fisiko edo juridiko.
Aipatutako eremuan jarduketak gauzatzen badira behar den baimena izan gabe, baliteke zehapenen bat
ezartzea.

e Eskabidea betetzeko jarraibideak

Eskabidean izartxoa duten eremuak *) nahitaez bete behar dira.

1.

Eskatzailearen datuak

Adieraz itzazu eskatzailearekin harremanetan jartzeko datuak. Ordezkariren bat izanez gero, harekin
harremanetan jartzeko datuak bete beharko dira, eskatzailearen datuez gain. Gainera, ordezkari-izaera
egiaztatu beharko da, 3. puntuan adierazitako moduan

. Jarduketaren ezaugarriak

Eremu guztiak bete behar dira, jarduketa kokatzeko, eta hiru datu hauetako bat adierazi, kokapen hori
zehazteko: koordenatuak; katastroko erreferentzia, edo poligonoa eta lurzatia. Koordenatuak bisore honen
bidez lor daitezke: https://uragentzia.euskadi.eus/uraren-euskal-agentziaren-informazio-geografikoko-
bisorea/webura00-minima/eu/

Bete itzazu kanpaldia deskribatzeko eremu guztiak, dagokion aukera markatuta, eta, hala badagokio, bete
ezazu, testu libre bidez, "Beste instalazio batzuk" eremua, baldin eta instalazioak laukian adierazitakoez
bestelakoak badira. Ura arazteko eta biltzeko instalazioei buruzko informazio garrantzitsua lor dezakezu bai
eskaeraren 5. apartatuan ("Informazio gehigarria"), bai dokumentu honetako "Baimenari buruzko
argibideak" puntuan.

Gomendatzen da 8. apartatua kontsultatzea («JPHari eta haren babes-eremuei buruzko informazioa»),
obrak ibilguarekiko duen kokapena ezagutzeko: jabari publiko hidraulikoa (aurrerantzean, JPHa); zortasun-
eremua, eta ibilguak zaintzeko eremua.

. Aurkeztu beharreko dokumentazioa

Jarraian, aurkeztu beharreko dokumentazioa deskribatzen da (jarduketa motaren arabera aldatuko da).
Izartxoa duten dokumentuak *) nahitaezkoak dira kasu guztietan. Izapideak egiten diren bitartean, teknikari
eskudunek beharrezkotzat jotzen duten informazio eta dokumentazio osagarria eskatu ahal izango dute.

Paperean nahiz formatu digitalean aurkez daiteke dokumentazioa, aintzat hartuta 3. apartatuan
adierazitakoa.

CJEskabide-eredua, behar bezala beteta®).

[IOrdezkaritza egiaztatzen duen dokumentua. Dokumentu hori kasu honetan aurkeztu behar da:
eskabidea sinatzen duen pertsona interesduna ez denean, eta ordezkaria Eusko Jaurlaritzaren ahalordeen
erregistroan halako espedienteetarako alta emanda ez dagoenean (https://www.euskadi.eus/ahalordeen-
erreqgistro-elektronikoa/web01-sede/eu/ ).

¢ Interesduna pertsona fisikoa bada, notario-ahalordea edo fede-emaile publikoaren aurrean
sinatutako ordezkaritza-akta aurkeztu beharko da. Bi aldeek sinatutako idazki bat ere onartuko
da.

e Interesduna pertsona juridikoa bada, berriz, beharrezkoa izango da notario-ahalordea eta
erakundea eratzeko eskritura aurkeztea, bai eta ordezkariak eskabidea sinatzea ere.
Bi kasuetan, espediente jakin baterako bakarrik eman ahal izango da borondatezko ordezkaritza,
horretarako betetako inprimaki normalizatu baten bidez. Ordezkaritza egiaztatzeko inprimakia erabili
ahal izango da horretarako, agentzia honen webgunean eskuragarri dagoena.

(OJarduketaren deskripzio-memoria™).

[(ODeskribatu behar da zer jatorri duen etxerako erabiltzen den baina edateko txarra den urak™®). Aldi
baterako ur-deribazio bat egiten bada, adierazi zein den hargunea, zenbateko bolumena aterako den,
zer sistema erabiliko den ura ateratzeko eta banatzeko eta zer bitarteko ura biltegiratzeko.
[(ODeskribatu hondakin-ur guztiak (ur grisak eta beltzak) kudeatzeko erabiliko den konponbidea™).
Hondakin-urak arazteko instalazioen kasuan, adierazi instalazio horien kokapen zehatza eta
ezaugarriak.

[(JKatastro-planoa, kanpaldi-eremua zedarrituta™.

[IKanpadenden eta aurreikusitako gainerako instalazioen kokapena adierazten duen krokisa, behar

bezala kotatuta, eta ibaiertzekiko erreferentziak eta ibilguarekiko edo urtegiarekiko distantziak
emanda™.

Ulbilguarekiko zeharkako sekzioak, bi ibaiertzak adieraziz, eta lurzatiaren, ibilguaren ohantzearen eta
proiektatutako instalazioen arteko distantziak eta kota-aldea mugatuz®).

[1Azterketa hidraulikoa, hala badagokio.

[IBestelako dokumentazioa (argazkiak, ortoargazkiak eta abar iradokitzen dira).

Nola eta non eskatzen den

Bete eskabide-eredua, han jasotzen baita zer datu eman eta zer agiri aurkeztu behar diren espedientea
izapidetzeko. Telematikoki bete dezakezu eskabidea, Uraren Euskal Agentziaren webgunearen bidez, edo
Eusko Jaurlaritzaren egoitza elektronikoaren bidez (www.euskadi.eus).

Pertsona fisikoa bazara, modu presentzialean ere egin dezakezu izapidea. Eskabidea bete eta sinatu
ondoren, toki hauetan aurkez dezakezu, eskatutako dokumentazioarekin batera:

o Egoitza nagusiko edo arroen bulegoetako erregistroetan:

1 Vitoria-Gasteiz

*Boulevard eraikina
eGamarrako atea 1 A, 11. solairua
¢01013 Vitoria-Gasteiz

2 Bilbo

eUrkixo zumarkalea 36, 7. solairua.
*48011 Bilbo

3 Donostia

e|ntxaurrondo 70, 1. solairua
©20015 Donostia

¢ Administrazio Publikoen Administrazio Prozedura Erkidearen 39/2015 Legearen 16. artikuluan
jasotzen diren lekuetan (https://www.boe.es/buscar/pdf/2015/BOE-A-2015-10565-consolidado.pdf).

o Izapidetzea

Eskabidea eta eskatutako dokumentazioa jaso ondoren, izapide hauek egingo dira:

1. Datuak egiaztatu eta dokumentazioa aztertuko da. Prozedura hasteko eskabidean ez badira betetzen
espedientea izapidetzeko behar diren baldintzak, eskabidea zuzentzeko eskatuko da; zuzendu ezean,
eskatzaileak eskaeran atzera egin duela joko da.

2. Baloratuko da ingurumenean eta eremu hidraulikoan izan dezakeen eragina, bai eta ingurumen-
inpaktua ebaluatzeko prozedurarik egin behar ote den ere.

3. Nahitaezko diren edo interesgarritzat jotzen diren txostenak eskatuko zaizkio organismoari, unitateari,
erakundeari edo entitateari.

4. Proposamena biltzen duen txosten teknikoa egingo da.

5. Baimena eman edo ukatzen duen ebazpena emango da (erkidego arteko arroetan, Uraren Euskal
Agentziak ebazpen-proposamena bidaliko dio dagokion konfederazio hidrografikoari, eta konfederazio
hidrografikoa arduratuko da ebazpena emateaz).

Gainera, jarduketaren ezaugarrien arabera, izapide hauek egin beharko dira:

o Dokumentazio osagarria eskatzea.

¢ Informazioa jendaurrean jartzea, dagokion aldizkari ofizialean, 20 eguneko epea emanez, gutxienez.
Alegazioren bat egonez gero, interesdunei bidali ala ez aztertuko da.

¢ Interesdunei entzunaldia eskaintzea.

Uraren Euskal Agentziak, espedientea izapidetzen amaitu ondoren, egokitzat jotzen dituen zaintza-,
ikuskapen- eta egiaztapen-lanak egingo ditu, ebazpena betetzen dela bermatzeko. Jarraipen hori xede
horretarako sortutako espediente berri baten bidez egingo da, eta haren berri jakinaraziko zaio baimenaren
titularrari.

a Ebazpenaren ondoreak
Ebazpenak amaiera emango dio hasitako administrazio-prozedurari.

Baimena ematen duen ebazpenak titularrari legitimazioa emango dio aurreikusitako jarduketak egiteko, alde
batera utzita administrazio zentraleko, autonomikoko edo toki-administrazioko beste organismo batzuek eska
dezaketen beste edozein baimen. Ebazpenean, titularra identifikatuko da, eta baimendutako jarduketen eta
lanen ezaugarriak eta bete beharreko baldintzak eta epeak ezarriko dira. Baldintzak edo epeak ez betetzea
arau-haustetzat joko da, eta baimena baliogabetzea ekar dezake.

Baimenaren titularrak husteko baldintza egokietan utzi beharko du ibilgua, baita baimena baliogabetzen bada
ere, eta administrazio hidraulikoak horretarako behar diren neurriak hartu ahal izango ditu.

Ebazpenaren aurka, errekurtso hauek aurkeztu ahal izango dira:

o EAEKko barne-arroen kasuan, Uraren ekainaren 23ko 1/2006 Legearen 6.4 artikuluan xedatutakoaren
arabera, ebazpen horren aurka gora jotzeko errekurtsoa aurkeztu ahal izango zaio Euskal Autonomia
Erkidegoko Ingurumen eta Lurralde Politikako sailburuari. HILABETEKO epea egongo da horretarako,
ebazpen hori jakinarazi eta hurrengo egunetik hasita.

o Erkidego arteko arroen kasuan, Jabari Publiko Hidraulikoaren Erregelamendua onartzen duen apirilaren
11ko 849/1986 Errege Dekretuaren 53. artikuluan ezarritakoaren arabera, eta urriaren 1eko 39/2015
Legearen 109.g) artikuluari jarraituz, ebazpen horrek amaiera emango dio administrazio-bideari, eta,
haren aurka, aukerako berraztertzeko errekurtsoa aurkeztu ahal izango da, dagokion konfederazio
hidrografikoaren aurrean, edo administrazioarekiko auzi-errekurtsoa, dagokion auzitegi nagusiaren
aurrean. Bi errekurtsoak aurkezteko epeak, hurrenez hurren, HILABETEKOA eta Bl HILABETEKOA
izango dira, ebazpena jakinarazi eta hurrengo egunetik hasita.

° Ebazteko epea

Prozedura hau ebazteko epea, gehienez, 6 hilabetekoa izango da.

Berariazko ebazpenik ez badago, inola ere ezin izango da ulertu baimena presuntzioz baietsi denik.
Baimenari buruzko argibideak

Halako jarduerak baimentzeari buruzko argibideak:

e Jabari Publiko Hidraulikoaren 1986ko apirilaren 11ko Erregelamenduaren 82. artikuluaren arabera,
autonomia-erkidegoek zehaztu behar dute zer arau bete behar diren beren lurralde-eremuan kanpaldi
kolektiboak egiteko. Kanpaldiek Administrazio Hidraulikoaren baimena beharko dute, baldin eta, indarrean
dagoen legediaren arabera, kanpaleku turistikoak arautzeko eskumena duten organismoen baimena
behar badute eta ibilguak zaintzeko eremuan egiten badira.

o Etxerako erabiltzen den baina edateko txarra den ura, aldi baterako deribatu behar bada, beharrezkoa
izango da emakida-baimena edukitzea, obrak eta jarduketak baimentzeko espedientea ebatzi aurretik.

e Zure instalazioren batean sortutako hondakin-urak lurrazaleko ibilgura isuriz gero, edo lursailean
infiltratuz isuriz gero, isurtzeko baimena eskuratu beharko da, obrak eta jarduketak baimentzeko
espedientea ebatzi aurretik. Gomendatzen da, beraz, hondakin-urak kudeatzeko konponbideak
aplikatzea, isurketarik sortzen ez dutenak, hala nola komun kimikoak, komun lehorrak, biltegiratzea, etab.

o Ez da baimenik emango uholde-arriskuguneetan kanpatzeko. Beharrezkotzat joz gero, eska daiteke
eremuaren uholde-arriskuari buruzko azterketa egitea.

o Jabari publiko hidraulikoari eta haren babes-eremuei buruzko informazioa

JPHa eta hura zaintzeko eremua osatzen duten ondasunak zehaztuta daude Uraren Legearen testu
bategina' onartzen duen uztailaren 20ko 1/2001 Legegintzako Errege Dekretuan eta JPHaren
Erregelamendua'’) onartzen duen apirilaren 11ko 849/1986 Errege Dekretuan.

Honako hauek osatzen dute jabari publiko hidraulikoa:

o Ur kontinentalak, bai azalekoak, bai lurpeko berriztagarriak, kontuan hartu gabe ur horiek berritzeko
denbora.

Korronte natural jarraituen edo etenen ibilguak.

Laku eta aintziretako ohantzeak, bai eta ibilgu publikoetako lurrazaleko urtegietakoak ere.
Akuiferoak, ur-baliabideen xedatze- edo eragin-egintzen ondorioetarako.

o Itsasoko ura gatzgabetzetik datozen urak.

O O O

Horrez gain, termino hauen definizioa ematen da:

Ibilgua: Korronte jarraitu edo eten baten ibilgu naturaltzat hartuko da uraldi arrunt maximoetan urez estalita
geratzen den eremua. Eremu hori bere ezaugarri geomorfologikoak eta ekologikoak kontuan izanik eta
dauden informazio hidrologiko, hidrauliko eta kartografikoak aintzat harturik zehaztuko da, baita dauden
argazkiak eta eskura dauden erreferentzia historikoak kontuan izanik ere.

Ibaiertzak: Ibilgu publikoen alboetako zerrendak dira, ur txikien mailaren gainetik daudenak.

Ur-bazterrak: Ibilguarekin muga egiten duten lursailak. Luzera osoan, honako eremu hauek hartuko dituzte
ur-bazterrek:

o Bost metroko zabalera daukan zortasun-eremua, arauz ezarritako erabilera publikoa duena.
o 100 metroko zabalera daukan zaintza-eremua. Eremu horretako lurzoruaren erabilerak eta bertan
garatzen diren jarduerek men egin beharko diete arauz ezarritako baldintzei.

Laku eta aintziretako ohantzea edo hondoa da bertako urek hartzen duten lursaila, ohiko ur-maila altuena
den garaietan. Lurrazaleko urtegietan, berriz, ohantzea edo hondoa da urek hartzen duten lursaila, bertan
isurtzen diren ibaien uraldi arrunt maximoen ondorioz ura maila altuenera iristen den garaian.

Uholde-arriskuguneak dira estatistikoki 500 urteko errepikatze-denborako uraldietan urek hartuko lituzketen
maila teorikoek mugaturiko guneak.

Arestian adierazitako informazioa osatzeko, honako grafiko hau erantsi da, aipatutako definizio eta kontzeptu
batzuk irudikatzen dituena:

OHARRA: ibilguaren mugak, zortasun-eremua eta zaintza-eremua Uraren Euskal Agentziaren bisorean
kontsultatu daitezke: https://uragentzia.euskadi.eus/uraren-euskal-agentziaren-informazio-geografikoko-
bisorea/webura00-minima/eu/ .

° Informazio gehigarria

I. 1/2001 Legegintzako Errege Dekretua, uztailaren 20koa, Uraren Legearen testu bategina onartzen
duena.

ii. 849/1986 Dekretua, apirilaren 11koa, Jabari Publiko Hidraulikoaren Erregelamendua onartzen duena,
eta haren ondorengo aldaketak.

